Тәфтиләү көе яңгырый.
Алып баручы – Хәерле көн укучылар, хөрмәтле укытучылар! Бездә бүген зур бәйрәм. Язның иң матур чагында, карлар эреп, бозлар агып киткәч, агач һәм куакларда хуш исле бөреләр уянган чакта Габдулла Тукай дөньяга килә.

Бер укучы – Бөек Тукай, синең исемең белән

Телем ачтым сабый чагымда.

Шигырьләрең укып ләззәтләнеп,

Кабатладым һәрбер таңымда.

Алып баручы – Ул дөньяда бары 27 ел яшәгән. Шулай булса да зур рухи байлык калдырган. Бөек шагыйребез үзен рус язучыларының укучысы дип исәпләгән. Михаил Лермонтов, Лев Толстой, Александр Сергеевич Пушкинга хөрмәте бик зур булган.
Икенче укучы – Тукай исән. Җыры күңелләрдә,

Яшәсәк тә үзен күрмичә.

Тукай килә моңлы сазын уйнап,

Шагыйрьләргә тынгы бирмичә.
Алып баручы – Г. Тукайның балачагы бик авыр була. Аңа дүрт ай тулганда әтисе, ә инде өч яшь тулганда әнисе үлеп китә. Әни назын татырга да өлгермәгән сабый бала ниләр генә күрми: кулдан – кулга, авылдан – авылга күчеп үтә аның балачагы. Дөнья аңа бик күп авырлыклар, мәшәкатьләр бирсә дә, аның авылына, кешеләргә, теленә хөрмәте һәм мәхәббәте зур булып кала.
Укучылар башкаруында җыр башкарыла. Г.Тукай сүзләре – “Туган авылым”
Өченче укучы – Табигатьтә үскәнсең син, күреп

Матурлыкның җанга якынын.

Иркен су буйлары, ак каеннар

Кабызгандыр шигъри ялкының.

Ике укучы Тукайның “Күбәләк” шигыренә музыка белән инсценировка ясыйлар.
Беренче укучы – 

Нинди матур күбәләк!

Әйт әле, күбәләк,

Сөйләшик бергәләп;

Бу кадәр күп очып,

 Армыйсың син ничек?

Ничек соң тормышың?

Ничек көн күрмешең?

Сөйләп бирче тезеп, 
Табаламсың ризык?

Икенче укучы –

Мин торам кырларда,

Болында, урманда,

Уйныймын, очамын
Якты көн булганда.

Иркәли һәм сөя

Кояшның яктысы,

Аш буладыр миңа

Чәчәкләр хуш исе.

Тик гомерем бик кыска:

Бары бер көн генә, -

Бул яхшы, рәнҗетмә

Һәм тимә син миңа.

Дүртенче укучы-

Тукай, синең шигырьләрең

Йөзекнең кашы кебек

Шүрәле һәм Су анасы

Чынлыкта яши кебек.

Бишенче укучы – 

Уйнагансың “Шүрәлеләр” белән

Кети – кети урман эчендә

Төшергәнсең Кабан күленә син

Сынагансың дию көчен дә .
Алып баручы –
Бик матур бер айлы кичтә бу авылның бер җегет

Киткән урманга утынга ялгызы бер ат җигеп.

Урман, урта бер җирдә зур бүрәнә ята. Былтыр керә. Бии – бии Шүрәле керә.

Былтыр – Сиңа миннән ни кирәк?

Шүрәле – Бер дә шикләнмә, җегет, син, мин карак -  угъры түгел

Юл да кисмимен, шулай да мин бигүк туры түгел

Гадәтем: ялгыз кешеләрне кытыклап үтерәм,
Тик кытыкларга яралгандыр минем бармакларым,

Булгалыйдыр көлдереп адәм үтергән чакларым.

Кил әле син дә бераз бармакларыңны селкет, и

Яшь җегет! Килче икәү уйныйк бераз кети – кети.

Былтыр – Яхшы, яхшы, сүз дә юктыр, мин карышмыйм уйныймын;

Тик сине шартыма күнмәссең диеп мин уйлыймын.

Шүрәле – Нәрсә шартың, сөйлә, и бичара адәмчек кенәм

Тик тиз үк уйнаекчы, зинһар, нәрсә кушсаң да күнәм.

Шүрәле – Сөйләем шартымны, сиңа, яхшы тыңлап тор, әнә.

Шунда бар ич бик озын һәм бик юан бер бүрәнә.

Мин дә көч – ярдәм бирермен, әйдә, иптәш кузгалыйк,

Шул агачны бергә - бергә ошбу арбага салыйк.
Бүрәнәнең бер очында бар әчелгән ярыгы

Шул җиреннән нык кына тот син, и урман сарыгы.
Шүрәле бүрәнә янына килә, булышкан төсле кылана. Егет бүрәнәгә суккалый, чөйне чыгара. Шүрәле бармагы кысыла. Үзәк өзгеч тавыш ишетелә.

Шүрәле – Бик авырта, кулларым, дустым, җибәр, зинһар җибәр;

Шүрәлене рәнҗетүдән нәрсә, бар сиңа, ни бар?

Әйтче, зинһар, мәрхәмәтсез! Кем син? Исемең кем синең?

Иртәгә килгәнче дуслар, тәндә җаным торса әгәр,

Шул фәлән атлы кеше кысты, диярмен  сорасалар.
Былтыр- Әйтсәм әйтим. Син белеп кал. Чын атым Былтыр минем;
Бу егет абзаң булыр бу, бик белеп тор син, энем.

Егет балтасын биленә куеп елмаеп чыгып китә.

Шүрәле – Кысты, харап итте явыз, “Былтыр” мине

Аһ, үләм бит, бу бәладән кем килеп йолкыр мине?

Алып баручы – Дусларым, әйдәгез Тукай әсәрләрен искә төшерүне дәвам  итик әле. Ягез әле, сөйләп карагыз үзегез турында, укучылар беләләрме икән?
Беренче укучы - 

 Боз һәм кар эреде,
Сулар йөгерде.
Елап елгалар

Яшьләр түгелде.
Көннәр озая,
 Төннәр кыскара.

Бу кайсы вакыт?

Я,әйтеп кара!

Икенче укучы –
Ашлыклар үсте,

Башаклар пеште,

Кояш пешерә,
Тиргә төшерә

Халык ашыга,
Китә басуга.
Урагын ура,

Бу кайчан була?

Өченче укучы – 

Кырлар буш кала,

Яңгырлар ява.
Җирләр дымлана,

Бу кайчан була?

Дүртенче укучы – 

Һәр җир карланган,

Сулар бозланган,

Уйный җил – буран,

Бу кайчан туган?
Алып баручы – Беләсез икән, балалар. Бигрәк зирәк икәнсез. Тукай абый елның һәр фасылын яраткан. Ә җәй аның өчен бигрәк якын булган. Җәй, җиләк – җимеш, кырлар, урманнар, чәчәкләр, күбәләкләр турында шигырьләр, әкиятләр язган ул.
Бишенче укучы –
Тормышта бәйрәмнәр аз булган –

Тартыш белән тулган көннәрең.

Шуңа, ахры, искә алынмыйча

Үткән синең туган көннәрең.

Бәйрәмнәрең алда икән әле

Кара, шагыйрь, бүген текәлеп, -

Ал чәчәкләр белән күтәреп.

Син күрмәгән яңа буын килде

Котлап бүген туган көнеңне

Киләчәккә барган улларыңнан

Ишетәсең туган телеңне!
“Туган тел” җыры яңгырый

